
Correspondance Frédéric Mistral - Paul Ruat

Maiano, 29 d'avoust 1907
Ami Ruat,

Souto lou titre L'Académie du Gai Sabé, souto vosto signaturo, la Revue de Provence me
prepauso d'esperelo coume futur presidènt, futur presidènt d'ounour, de l'Acadèmi prouvençalo
que vous parèis necite de constituï en Prouvènço en foro e au-dessus dóu Counsistòri Felibren
que, dóu rèsto, jamai n'aguè la pretencioun d'èstre acadèmi ni meme soucieta de secours mutuau.
Pèr touto sorto de resoun, qu'ai pas lou tèms de debana, vous prègue de me pas mescla i prepaus
e proujèt d'aquelo foundacioun que iéu laisse à voste aubire.
Lou Felibrige, coume sabès, a celebra, i'a quàuquis an, soun Cinquantenàri de Font-Segugno.
L'aubre que planterian aqui, coume disié Roumanille, fai encaro proun bello  oumbro pèr
assousta li sesiho d'aquéli que se dison li tenènt dóu Gai-Sabé.

E tenen-nous gaiard,

F. MISTRAL.

